
புஷ்கர உவாச
பரதா³ரபரத்³ரவ்யஜீவஹிம்ஸாதி³கே யதா³ ।
ப்ரவர்ததே ந்ரு’ணாம் சித்தம் ப்ராயஶ்சித்தம் ஸ்துதிஸ்ததா³॥ 1॥
விஷ்ணவே விஷ்ணவே நித்யம் விஷ்ணவே விஷ்ணவே நம: ।
நமாமி விஷ்ணும் சித்தஸ்த²மஹங்காரக³திம் ஹரிம் ॥ 2॥
சித்தஸ்த²மீஶமவ்யக்தமநந்தமபராஜிதம் ।
விஷ்ணுமீட்³யமஶேஷேண அநாதி³நித⁴நம் விபு⁴ம் ॥ 3॥
விஷ்ணுஶ்சித்தக³தோ யந்மேவிஷ்ணுர்பு³த்³தி⁴க³தஶ்ச யத் ।
யச்சாஹங்காரகோ³ விஷ்ணுர்யவ்தி³ஷ்ணுர்மயிஸம்ஸ்தி²த:॥ 4॥
கரோதி கர்மபூ⁴தோऽஸௌ ஸ்தா²வரஸ்ய சரஸ்ய ச ।
தத் பாபந்நாஶமாயாது தஸ்மிந்நேவ ஹி சிந்திதே ॥ 5॥
த்⁴யாதோ ஹரதி யத் பாபம் ஸ்வப்நே த்³ரு’ஷ்டஸ்து பா⁴வநாத் ।
தமுபேந்த்³ரமஹம் விஷ்ணும் ப்ரணதார்த்திஹரம் ஹரிம் ॥ 6॥ var ப்ரணதார்திஹரம்
ஜக³த்யஸ்மிந்நிராதா⁴ரே மஜ்ஜமாநே தமஸ்யத: ⁴ ।
ஹஸ்தாவலம்ப³நம் விஷ்ணும் ப்ரணமாமி பராத்பரம் ॥ 7॥
ஸர்வேஶ்வரேஶ்வர விபோ⁴ பரமாத்மந்நதோ⁴க்ஷஜ ।
ஹ்ரு’ஷீகேஶ ஹ்ரு’ஷீகேஶ ஹ்ரு’ஷீகேஶ நமோऽஸ்துதே ॥ 8॥
ந்ரு’ஸிம்ஹாநந்த கோ³விந்த³ பூ⁴தபா⁴வந கேஶவ ।
து³ருக்தம் து³ஷ்க்ரு’தம் த்⁴யாதம் ஶமயாக⁴ந்நமோऽஸ்துதே ॥ 9॥
யந்மயா சிந்திதம் து³ஷ்டம் ஸ்வசித்தவஶவர்த்திநா ।
அகார்யமஹத³த்யுக்³ரந்தச்ச²மந்நய கேஶவ ॥ 10॥
ப்³ரஹ்மண்யதே³வ கோ³விந்த³ பரமார்த²பராயண ।
ஜக³ந்நாத² ஜக³த்³த்⁴யாத: பாபம் ப்ரஶமயாச்யுத ॥ 11॥

யதா²பராஹ்நே ஸாயாஹ்நே மத்⁴யாஹ்நே ச ததா² நிஶி ।
காயேந மநஸா வாசா க்ரு’தம் பாபமஜாநதா ॥ 12॥
ஜாநதா ச ஹ்ரு’ஷீகேஶ புண்ட³ரீகாக்ஷ மாத⁴வ ।
நாமத்ரயோச்சாரணத:ஸ்வப்நே யாது மம க்ஷயம் ॥ 13॥ var பாபம் யாது
ஶரீரம் மே ஹ்ரு’ஷீகேஶ புண்ட³ரீகாக்ஷ மாத⁴வ ।
பாபம் ப்ரஶமயாத்³யத்வம் வாக்க்ரு’தம் மம மாத⁴வ ॥ 14॥
யத்³பு⁴ஞ்ஜந்யத்ஸ்வபம்ஸ்திஷ்ட²ந் க³ச்ச²ந் ஜாக்³ரத்³ யதா³ஸ்தி²த: ।
க்ரு’தவாந் பாபமத்³யாஹம் காயேந மநஸாகி³ரா ॥ 15॥
யத் ஸ்வல்பமபி யத் ஸ்தூ²லம் குயோநிநரகாவஹம் ।
தத்³யாது ப்ரஶமம்ஸர்வ வாஸுதே³வாநுகீர்தநாத் ॥ 16॥
பரம் ப்³ரஹ்ம பரம் தா⁴ம பவித்ரம் பரமஞ்ச யத் ।
தஸ்மிந் ப்ரகீர்திதே விஷ்ணௌ யத் பாபம் தத் ப்ரணஶ்யது ॥ 17॥
யத் ப்ராப்ய ந நிவர்தந்தே க³ந்த⁴ஸ்பர்ஶாதி³ வர்ஜிதம் ।
ஸூரயஸ்தத் பத³ம் விஷ்ணோஸ்தத் ஸர்வம் ஶமயத்வத⁴ம் ॥ 18॥
மாஹாத்ம்யம்
பாபப்ரணாஶநம் ஸ்தோத்ரம் ய: படே²ச்ச்²ரு’ணுயாத³பி ।
ஶாரீரைர்மாநஸைர்வாக்³ஜை: க்ரு’தை: பாபை: ப்ரமுச்யதே ॥ 19॥
ஸர்வபாபக்³ரஹாதி³ப்⁴யோ யாதிவிஷ்ணோ: பரம் பத³ம் ।
தஸ்மாத்பாபே க்ரு’தே ஜப்யம்ஸ்தோத்ரம்ஸர்வாக⁴மர்த³நம் ॥ 20॥
ப்ராயஶ்சித்தமகௌ⁴கா⁴நாம் ஸ்தோத்ரம் வ்ரதக்ரு’தே வரம் ।
ப்ராயஶ்சித்தை:ஸ்தோத்ரஜபைர்வ்ரதைர்நஶ்யதி பாதகம் ॥ 21॥
தத: கார்யாணி ஸம்ஸித்³த்⁴யை தாநி வை பு⁴க்திமுக்தயே ॥ 22॥
இத்யாக்³நேயே மஹாபுராணே ஸர்வபாபப்ராயஶ்சித்த பாபநாஶநஸ்தோத்ரம்
நாம த்³விஸப்தத்யதி⁴கஶததமோऽத்⁴யாய:॥

